
Ἑρµῆς Ὠ Ζεῦ, τι σύννους κατὰ µόνας σαυτῷ λαλεῖς,  
 ὠχρὸς περιπατῶν, φιλοσόφου τὸ χρῶµ᾽ ἔχων;  
 ἐµοὶ προσανάθου, λαβέ µε σύµβουλον πόνων,  
 µὴ καταφρονήσῃς οἰκέτου φλυαρίας. 
Ἀθήνη Ναὶ πάτερ ἡµέτερε, Κρονίδη, ὕπατε κρειόντων,  
 γουνοῦµαί σε θεὰ γλαυκῶπις, τριτογένεια,  
 ἐξαύδα, µὴ κεῦθε νόῳ, ἵνα εἴδοµεν ἤδη,  
 τίς µῆτις δάκνει σε κατὰ φρένα καὶ κατὰ θυµόν,  
 ἢ τί βαρὺ στενάχεις ὦχρός τέ σε εἷλε παρειάς;  
Ζεύς Οὐκ ἔστιν οὐδὲν δεινὸν ὧδ᾽ εἰπεῖν ἔπος,  
 οὐδὲ πάθος οὐδὲ συµφορὰ τραγῳδική,  
 ἣν οὐκ ἰαµβείοις ὑπερπαίω δέκα1. 
 [...] 
Ἥρα Κοίµισον ὀργάν, εἰ µὴ κωµῳδίαν, ὦ Ζεῦ, δυνάµεθα ὑποκρίνεσθαι µηδὲ ῥαψῳδεῖν 

ὥσπερ οὗτοι µηδὲ τὸν Εὐριπίδην ὅλον καταπεπώκαµεν... 
1 Eur. Or. 1-3  –  ἣν οὐκ ἰαµβείοις ὑπερπαίω δέκα β : ἧς οὐκ ἂν ἄροιτ᾽ ἄχθος ἡ θεῶν φύσις γ (ἄραιτ᾽... 
ἀνθρώπου φύσις Eur.) 

τῇ δὲ ἐπιούσῃ ἄραντες ἐπλέοµεν ἤδη πλησίον τῶν νεφῶν ἔνθα δὴ καὶ τὴν Νεφελοκοκκυγίαν 
πόλιν ἰδόντες ἐθαυµάσαµεν, οὐ µέντοι ἐπέβηµεν αὐτῆς [...]. καὶ ἐγὼ ἐµνήσθην 
Ἀριστοφάνους τοῦ ποιητοῦ, ἀνδρὸς σοφοῦ καὶ ἀληθοῦς καὶ µάτην ἐφ᾽ οἷς ἔγραψεν 
ἀπιστουµένου. 

ἡδέως δ᾽ ἂν καὶ ἐροίµην σε, τὰ τοσαῦτα βιβλία ἔχων τί µάλιστα ἀναγιγνώσκεις αὐτῶν; τὰ 
Πλάτωνος; τὰ Ἀντισθένους; τὰ Ἀρχιλόχου; τὰ Ἱππώνακτος; ἢ τούτων µὲν ὑπερφρονεῖς, 
ῥήτορες δὲ µάλιστά σοι διὰ χειρός; εἰπέ µοι, καὶ Αἰσχίνου τὸν κατὰ Τιµάρχου λόγον 
ἀναγιγνώσκεις; ἢ ἐκεῖνά γε πάντα οἶσθα καὶ γιγνώσκεις αὐτῶν ἕκαστον, τὸν δὲ 
Ἀριστοφάνην καὶ τὸν Εὔπολιν ὑποδέδυκας; ἀνέγνως καὶ τοὺς Βάπτας, τὸ δρᾶµα ὅλον; εἶτ᾽ 
οὐδέν σου τἀκεῖ καθίκετο, οὐδ᾽ ἠρυθρίασας γνωρίσας αὐτά; 

 


